
Oasseváldit 

 Guttorm Väinö váldostivrra I 

várreságadoalli 
 

 Nordberg Aulis váldostivrra II 
várreságadoalli 

 

 Guttorm Urho áirras  
 Laiti Niila áirras  
 Lukkari Sammol áirras  
 Länsman Lávra áirras  
 Länsman Nilla-Pekka áirras  
 Moilanen Mateusz áirras  
 Porsanger Veikko áirras  
 Röntynen Juha-Matti áirras  
 Tieva-Niittyvuopio Vuokko áirras  
 Koskenniemi Mika várreáirras  
 Porsanger Markku várreáirras  
 Nousuniemi Jouni Esa várreáirras  
 
Eret Hekkanen Eemeli 
 Länsman Vesa 

 Lepistö Tanja Eallinfápmohoavda  

Vuolláičállosat 
 
 
 Mika Aikio Marja Länsman 
 ságadoalli beavdegirjedoalli 
 
Gieđahallojuvvon áššit 48 - 60 
 
Beavdegirjji dárkkisteapmi Ohcejogas 29.8.2025 
 
 
 Lávra Länsman Nilla-Pekka Länsman 
  beavdegirjedárkkisteaddji beavdegirjedárkkisteaddji
  
 
Beavdegirji dollojuvvo albmosis 
 

Gielddadállu, guovddášdoaimmahat 05.09.2025  
 
  Minna Lukkari 
  Almmuhantávvala dikšu 

Váldostivra § 48 29.08.2025 
 

 

 
Lágalašvuohta ja mearridanváldi 
 
Váld 29.08.2025 § 48    
      
 
 
 Mearrádusevttohus Váldostivrra čoahkkinbovdehus lea sáddejuvvon váldostivrra áira-

siidda, gielddaráđđehusa ságadoallái, gielddahovdii ja gielddaráđđe-
husa lahtuide 22.8.2025. Čoahkkinbovdehus lea seamma beaivve 
biddjojuvvon albmosii gieldda almmuhantávvalii. Gulahus váldostivrra 
čoahkkimis lea leamaš maiddái Inarilainen-aviissas. Beavdegirji dollo-
juvvo albmosis 5.9.2025. 

 
Mearrádus Gávnnahuvvui, ahte čoahkkin lea lágalaččat čoahkkái bovdejuvvon ja 

lahtuid meari ektui mearridanválddálaš.   
 
 Nammačuorvumis ledje mielde 12 fásta áirasa ja 3 várre áirasa. 

Nammačuorvunlogahallan čuovusin nr. 1. Gávnnahuvvui, ahte Suoma 
Ruoŧŧelaš Álbmotbellodaga áirras Vesa Länsman lei almmuhan ahte 
son ii searvva čoahkkimii eastaga dihtii. Su várreáirrasin lei 
bovdejuvvon Suoma Guovddášbellodaga ja Suoma Ruoŧŧelaš Álbmot-
bellodaga válgalihtu 1. várreáirras Markku Porsanger. Suoma 
Guovddášbellodaga áirras Uula Tapiola lei almmuhan eastagis. Su 
várreáirrasin lei bovdejuvvon Suoma Guovddášbellodaga ja Suoma 
Ruoŧŧelaš álbmotbellodaga válgalihtu 2. várreáirras Jouni Esa Nousu-
niemi. Álbmotlaš Olgešbellodaga áirras Eemeli Hekkanen lei almmu-
han ahte ii searvva čoahkkimii eastaga geažil. Su várreáirrasin lei 
bovdejuvvon Álbmotlaš Olgešbellodaga, Vuođđosuopmelaččaid ja 
Suoma Kristtalašdemokráhtaid válgalihtu 1. várreáirras Mika Kosken-
niemi.  

  

 

Čuvvosat 

Čuovus 1 Nammačuorvunlogahallan § 48 

Váldostivra § 49 29.08.2025 
 

 

 
Beavdegirjedárkkisteaddjiid válljen, váldostivra 

  

Váld 29.08.2025 § 49    
      
 
 Mearrádusevttohus Váldostivrra bargoortnega mielde guhtege čoahkkima várás vállje-

juvvojit guokte beavdegirjedárkkisteaddji. 
 

 
Mearrádus Beavdegirjedárkkisteaddjin válljejuvvuiga Lávra Länsman ja Nilla-

Pekka Länsman. 

Váldostivra § 50 29.08.2025 
 

 

 

 

Bargoortnega dohkkeheapmi 
 

Váld 29.08.2025 § 50    
      
 
Mearrádusevttohus Váldostivra dohkkeha čoahkkináššiid gieđahallanortnega 

áššelisttu mielde. 
 
Mearrádus  Váldostivra dohkkehii čoahkkináššiid gieđahallanortnega áššelisttu 

mielde. 
 
Dán oktavuođas doaibmasuorgejođiheaddjit muitaledje áirasiidda  
iežaset doaibmasurggiid áigeguovdilis áššiid birra .Merkejuvvui 
diehtun.  

Gielddaráđđehus § 140 18.08.2025 
Váldostivra § 51 29.08.2025 
 

 

 

Davvi-Lappi guovloovttasbarggu gieldaovttastumi ruhtadoalloloahpaheami nannen ja 
vástufriijavuođa mieđiheapmi čilgengeatnegasaide jagis 2024 
 

Gr 18.08.2025 § 140  
  
 

Davvi-Lappi guovloovttasbarggu gieldaovttastumi 
ruhtadoallodárkkisteaddji ja dárkkistanlávdegoddi leat gieđahallan 
gieldaovttastumi ruhtadoalloloahpaheami jagis 2024 ja evttohit 
ruhtadoalloloahpaheami nannema ja vástufriijavuođa mieđiheami 
gieldaovttastumi stivrra lahtuide ja eará čilgengeatnegasaide 
ruhtadoallobajis 1.1 - 31.12.2024. Ruhtadoalloloahpaheapmi, 
árvvoštallančilgehus ja ruhtadoallodárkkistančilgehus leat 
siidomateriálan. 
 
Gieldaovttastumi vuođđosoahpamuša 9 § mielde váldostivrrat 
mearridit dárkkistanlávdegotti evttohusa mielde vástufriijavuođas. 
 

Áššemeannudeaddji      Gielddahoavda Kontio Päivi 
 

Mearrádusevttohus Gielddaráđđehus evttoha váldostivrii Davvi-Lappi 
guovloovttasbarggu gieldaovttastumi ruhtadoalloloahpaheami 
nannema ja vástufriijavuođa mieđiheami čilgengeatnegasaide jagis 
2024. 

 
Mearrádus Evttohus dohkkehuvvui. 
 
 

Váld 29.08.2025  § 51    
111/00.04.01/2025    
   

 
Mearrádusevttohus Váldostivra dohkkeha Davvi-Lappi guovloovttasbarggu 

gieldaovttastumi ruhtadoalloloahpaheami nannema ja 
vástufriijavuođa mieđiheami čilgengeatnegasaide jagis 2024. 
 

Mearrádus Evttohus dohkkehuvvui. 

Gielddaráđđehus § 135 18.08.2025 
Váldostivra § 52 29.08.2025 
 

 

 

Lahtuid nammadeapmi Árktalaš Lappi birassuodjalusa birasjuhkosii 2025-2029 
 

Gr 18.08.2025 § 135  
  
 

Soađegili gielda lea vástidan 1.1.2020 rájes ovttasdoaibmanguovllu 
(Soađegilli, Anár, Ohcejohka, Muoná ja Eanodat) birassuodjalusa 
eiseváldebargguin.  
 
Ovttasdoaibmansoahpamuša mielde ”Ovttasdoaibmama ordnema 
várás Soađegili gielddas (vástugielddas) doaibmá oktasaš 
doaibmaorgánan teknihkalaš lávdegotti vuollásaš birasjuogus. 
Doaibmaorgána doaibmá Soađegili gieldda organisašuvnnas. 
Oktasaš doaibmaorgánas leat 7 lahtu; 2 Anáris, 1 Ohcejogas, 1 
Eanodagas, 1 Muonás ja 2 Soađegilis. Soahppigielddaid 
váldostivrrat nammadit lahtuset ja guhtiige persovnnalaš várrelahtu 
dás oaivvilduvvon oktasaš doaibmaorgánii.” 
 
 

Áššemeannudeaddji      Gielddahoavda Kontio Päivi 
 

Mearrádusevttohus Gielddaráđđehus evttoha váldostivrii, ahte váldostivra nammada 
ovtta lahtu ja sutnje persovnnalaš várrelahtu birasjuhkosii. 
Jos doaibmaorgána čoahkkana ovdal váldostivrra gieđahallama, 
oassálastá ovddit ovddasteaddji Aulis Nordberg gieldda 
ovddasteaddjin čoahkkimii. 

 
Mearrádus Ságadoalli evttohii dan mielde, mo ovdal lea joavkkuid čohkkimis 

sohppojuvvon, ahte gielddaráđđehus evttoha váldostivrii, ahte 
lahttun nammaduvvo Aulis Nordberg ja su várrelahttun Sammol 
Lukkari. Evttohus dohkkehuvvui ovttamielalaččat. 

 
 

Váld 29.08.2025 § 52       
106/00.04.02/2025    
    

 
Mearrádusevttohus Váldostivra mearrida, ahte Árktalaš Lappi birassuodjalusa 

birasjuhkosa lahttun nammaduvvo Aulis Nordberg ja su várrelahttun 
Sammol Lukkari. 
 

Mearrádus Evttohus dohkkehuvvui. 

Gielddaráđđehus § 144 18.08.2025 
Váldostivra § 53 29.08.2025 
 

 

 

Eallinfápmodoaibmasuorggi ja teknihkalaš doaibmasuorggi ovttastahttin 
 

Gr 18.08.2025 § 144  
  
 

Ohcejoga gieldda jagi 2024 ruhtadoalloloahpaheamis lei 82 000 € 
vuollebáza, muhto bohtosa buoridii 342 463 € geardelunddot máksu. 
Bušeahttaárvalussii 2025 bázii 318 012 € vuollebáza. Gielda diŋgui 
dán jagi álggus FCG Oy:s čilgehusa gieldda ekonomalaš dili birra ja 
ekonomiija ovdánanárvvoštallamiid, maiguin árvvoštallojuvvui 
gieldda ekonomiija ovdáneapmi jagi 2030 rádjai. Árvvoštallamiid 
vuođul gieldda bušeahttaárvalusain boahtá leat jagi 2025 rájes 
čielgasit vuollebáza, jagis 2026 vuollebáza čoggo sullii 580 000 € ja 
jagis 2027 badjel 900 000 €. 
 
Gielda leamašan fáhkkes ráhkadusnuppástusa gielda jagi 2021 
rájes, mii boahtá Atlántta luosa bivdogildosis. Vaikko gielda lea 
geahččalan dahkat iešguđetlágan doaibmabijuid boađuid oččodeami 
dihte, ii dat leat reahkkán jorgalit gieldda ekonomiija buoret guvlui, 
baicce mearkkašahtti loatnavuođđu, vearroboađuid nuppástusat 
sihke stáhtaossodatvuogádaga nuppástusat leat deaddán gieldda 
ekonomiija negatiivvalaš guvlui. 
 

Hui váttis ekonomalaš dili geažil gielddaráđđehus mearridii álggahit 
gielddas nuppástusráđđádallamiid, mat mearriduvvojedje 10.6.2025. 
Oktan nuppástusráđđádallamiin dohkkehuvvon doaibmabijuin lei 
eallinfápmo- ja teknihkalaš doaibmasuorggi ovttastahttin oktan 
doaibmasuorgin. Ovddabealde máinnašuvvon lávdegottit leat jo 
ovttastahtton jagis 2023. Ođđa doaibmasuorggi namman boahtá 
Ovddidan- ja birasdoaibmasuorgi. 
 

Áššemeannudeaddji      Gielddahoavda Kontio Päivi 
 

Mearrádusevttohus Gielddaráđđehus dohkkeha evttohusa ja evttoha ain váldostivrii 
eallinfápmodoaibmasuorggi ja teknihkalaš doaibmasuorggi 
ovttastahttima ja evttoha ođđa doaibmasuorggi namman ovddidan- 
ja birasdoaibmasuorgi. 
 

Mearrádus Gielddahoavda ovdanbuvttii gieldda organisašuvdnamálle 
gielddaráđđehusa lahtuide. Gielddaráđđehus ságastalai 
organisašuvdnamálle birra. Ságastallama áigge bođii ovdan, ahte 
huksenbearráigeahču berre váldit vuhtii organisašuvdnamálles. 
Lassin doaibmasurggiid ovttastahttimis galgá giddet erenomáš 
fuopmášumi ovddidanjođiheaddji ja gielddainšenevrra 
doaibmagovaide. 
 
Evttohus dohkkehuvvui ovddabealde máinnašuvvon lasáhusaiguin. 

Gielddaráđđehus § 144 18.08.2025 
Váldostivra § 53 29.08.2025 
 

 

 

Váld 29.08.2025 § 53       
122/00.01.01.02/2025    
   

 
Mearrádusevttohus Váldostivra dohkkeha eallinfápmodoaibmasuorggi ja teknihkalaš 

doaibmasuorggi ovttastahttima gielddaráđđehusa evttohusa mielde 
ja mearrida ođđa doaibmasuorggi namman ovddidan- ja 
birasdoaibmasuorgi. 
 

Mearrádus Evttohus dohkkehuvvui. 

Gielddaráđđehus § 149 18.08.2025 
Váldostivra § 54 29.08.2025 
 

 

 

Nuppástusráđđádallamiid mearrádusa mielde virggit mat heaittihuvvojit 
 

Gr 18.08.2025 § 149  
  
 

Ohcejoga gieldda nuppástusráđđádallamiid boađusin mearriduvvui 
heaittihuvvot čuovvovaš virggit :  
girjerádjodoaimma jođiheaddji, eallinfápmohoavda ja 
giddodathoavda. Girjerádjodoaimma jođiheaddji oasil nuppástus 
boahtá fápmui 1.9.2025. 
 

Áššemeannudeaddji      Gielddahoavda Päivi Kontio 
 

Mearrádusevttohus Gielddaráđđehus dohkkeha evttohusa ja evttoha ain váldostivrii 
girjerádjodoaimma jođiheaddji, eallinfápmohoavdda ja 
giddodathoavdda virggiid heaittiheami. Girjerádjodoaimma 
jođiheaddji oasil nuppástus boahtá fápmui 1.9.2025, 
eallinfápmohoavdda ja giddodathoavdda oasil 1.1.2026. 
 

Mearrádus Evttohus dohkkehuvvui. 
 
 

Váld 29.08.2025 § 54    
117/01.01.00.01/2025    
   

 
Mearrádusevttohus Váldostivra dohkkeha gielddaráđđehusa evttohusa mielde, ahte 

girjerádjodoaimma jođiheaddji, eallinfápmohoavdda sihke 
giddodathoavdda virggit heaittihuvvojit. Girjerádjodoaimmahoavdda 
oasil nuppástus boahtá fápmui 1.9.2025, eallinfápmohoavdda ja 
giddodathoavdda oasil 1.1.2026. 
 

Mearrádus Evttohus dohkkehuvvui. 

Gielddaráđđehus § 150 18.08.2025 
Váldostivra § 55 29.08.2025 
 

 

 

Nuppástusráđđádallamiid mearrádusa mielde vuođđuduvvo čuovvovaš virgi  
 

Gr 18.08.2025 § 150  
  
 

Ohcejoga gieldda nuppástusráđđádallamiid boađusin lea 
mearriduvvon vuođđuduvvot ovddidanjođiheaddji virgi. 
Ovddidanjođiheaddji vástusuorgin leat ovddidan- ja 
birasdoaibmasuorggi jođiheapmi, doaibmasuorggi hovdenbarggut ja 
ekonomiavástu. Ovddidanjođiheaddji doaibmá gieldda 
stivrenjoavkku lahttun ja lávdegotti áššemeannudeaddjin. 
Ovddidanjođiheaddji doaibmá hálddahusnjuolggadusa mielde diliin 
gielddahoavdda sadjásažžan. Ovddidanjođiheaddji oassálastá 
maiddái ovdogohcimii, guovloovttasbargui ja buriid fierpmádagaid 
ráhkadeapmái čanusjoavkkuiguin. 
 
Ovddidanjođiheaddjis gáibiduvvo bargui heivvolaš bajit 
allaskuvladutkkus ja praktihkalaš hárjánupmi vástusuorggi 
doaibmaguvlui gullevaš bargguin. Barggu ceavzilis dikšun eaktuda 
geavatlaččat čájehuvvon jođihan- ja ovttasbargodáidduid. 
Ovddidanjođiheaddjis gáibiduvvo positiivvalaš doaladupmi ja 
hárjánupmi ovttasbarggus ealáhuseallima doaibmiiguin ja maid hálo 
ovddidit ja gávdnat ođđa innovatiivvalaš čovdosiid gieldda 
ovdánahttimii. Sámegiella gehččojuvvo erenomáš ánsun. 
 
Virggis čuvvojuvvo gieldasuorggi almmolaš virge- ja 
bargoeaktosoahpamuš. Virgái válljejuvvon galgá ovdal virggi 
vuostáváldima ovdanbuktit dohkálaš doaktárduođaštusa iežas 
dearvvasvuođadilis. Virggis čuvvojuvvo guđa mánotbaji 
geahččalanáigi. 

 
Áššemeannudeaddji      Gielddahoavda Päivi Kontio 
 
Mearrádusevttohus  Gielddaráđđehus dohkkeha evttohusa ja evttoha váldostivrii 

ovddidanjođiheaddji virggi vuođđudeami 1.1.2026 rájes. 
 

Mearrádus Evttohus dohkkehuvvui. 
 
Boddu dmu 15.25-15.35. Bottu maŋŋá ságadoalli čađahii 
nammačuorvuma ja gávnnahii, ahte buot álgosaš nammačuorvuma 
mieldásaš olbmot leat ain mielde čoahkkimis. 

 
 

Váld 29.08.2025 § 55       
117/01.01.00.01/2025    

Gielddaráđđehus § 150 18.08.2025 
Váldostivra § 55 29.08.2025 
 

 

Mearrádusevttohus Váldostivra dohkkeha gielddaráđđehusa evttohusa mielde 
ovddidanjođiheaddji virggi vuođđudeami 1.1.2026 rájes. 
 

Mearrádus Evttohus dohkkehuvvui. 

Gielddaráđđehus § 145 18.08.2025 
Váldostivra § 56 29.08.2025 
 

 

 

Nuppástusráđđádallamiid mearrádusa mieldásaš namahusnuppástusat 
guovddášhálddahus ja kanslisttat 
 

Gr 18.08.2025 § 145  
  
 

Ohcejoga gielddas čađahuvvojedje giđa 2025 áigge 
nuppástusráđđádallamat, maid vuogáiduhttinplána gielddaráđđehus 
dohkkehii 10.6.2025. Nuppástusráđđádallamiid loahppaboađusin 
šattai, ahte bargogovat ja namahusat čielggasmahttojit ja 
ovttastahttojit.  
 
Guovddášhálddahusas nuppástus guoská dálá doaimmahatčálli, 
gean namahus rievdaduvvo hálddahusa koordináhtorin. Sierra 
doaibmasurggiid kanslisttaid namahusat rievdaduvvojit 
doaimmahatčállin ja bargogovat dárkkistuvvojit guđege buohta 
sierra. Namahusnuppástusat eai váikkut bálkái ja vejolaš ođđa 
bargoollisvuođat váldojit vuhtii dássebálkáođastusas.  
 

Áššemeannudeaddji      Gielddahoavda Kontio Päivi 
 

Mearrádusevttohus Gielddaráđđehus dohkkeha evttohusa ja evttoha ain váldostivrii, 
ahte guovddášhálddahusa doaimmahatčálli namahus rievdaduvvo 
hálddahusa koordináhtorin ja doaibmasurggiid kanslisttat 
doaimmahatčállin. Nuppástus boahtá fápmui 1.9.2025 rájes. 

 
Mearrádus Evttohus dohkkehuvvui. 
 
 

Váld 29.08.2025 § 56      
118/01.01.00.03/2025    
   

 
Mearrádusevttohus Váldostivra dohkkeha gielddaráđđehusa evttohusa mielde, ahte 

guovddášhálddahusa doaimmahatčálli namahus rievdaduvvo 
hálddahusa koordináhtorin ja doaibmasurggiid kanslisttat 
doaimmahatčállin. Nuppástus boahtá fápmui 1.9.2025 rájes. 
 

Mearrádus Evttohus dohkkehuvvui. 

Gielddaráđđehus § 146 18.08.2025 
Váldostivra § 57 29.08.2025 
 

 

 

Nuppástusráđđádallamiid mearrádusa mieldásaš namahusnuppástusat 
čuvgehusdoaibma 
 

Gr 18.08.2025 § 146  
  
 

Gielddaráđđehus mearridii 15.4.2025 álggahit 
ovttasdoaibmanmeannudeami buvttadussii guoski ja ekonomalaš 
ákkaiguin bargoaddi ja bargoveaga gaskasaš ovttasdoaibmama 
birra gielddas ja buresveadjinguovllus addojuvvon lága 
13.4.2007/449 mielde. 

 
Nuppástusráđđádallamat guske oppa gieldda bargoveaga 
ekonomiija balanseremii dárbbašlaš doaibmabijuid ollašuhttima 
várás jagiin 2025, 2026 ja 2027. Lassin gielddaráđđehus gávnnahii, 
ahte nuppástusráđđádallamat bistet uhcimustá 6 vahku árvvu mielde 
geassemánu 2025 beallemuttu rádjai ja ráđđádallamat 
ollašuhttojedje oktasašbargojoavkočoakkádusain. Bargoaddi 
ovddasteaddjin doaibmaba gielddahoavda ja doaimmahatčálli. 
Dárbbu mielde bargojovkui bovdejuvvojedje 
njunušvirgehálddašeaddjit dahje/ja eará bargit. 
 
Ohcejoga gieldda nuppástusráđđádallamiid 
vuogáiduhttinprográmma mielde rievdaduvvojit čuvgehusdoaimma 
oasil čuovvovaš namahusat: Ohcejohnjálmmi skuvlla skuvlačálli 
rievdaduvvo skuvlla bálvalusbargin, asttuáiggečálli virgi rievdaduvvo 
asttuáiggekoordináhtorin ja bargogovvii lasihuvvo girjerádjodoaimma 
hovdenbargu sihke vuođđuduvvo vástideaddji girjerádjodikšu 
doaibma. Nuppástusat bohtet fápmui 1.9.2025 rájes iige dain leat 
dán muttus váikkuhus bálkái. Dássebálkáođastusas váldojit vuhtii 
vejolaš nuppástusat bargogovain. 
 

Áššemeannudeaddji      Gielddahoavda Kontio Päivi 
 

Mearrádusevttohus Gielddaráđđehus dohkkeha evttohusa ja evttoha nuppástusaid ain 
váldostivrii dohkkehanláhkai. 

 
Mearrádus Evttohus dohkkehuvvui. 
 
 

Váld 29.08.2025 § 57       
118/01.01.00.03/2025    
   

 
Mearrádusevttohus Váldostivra dohkkeha gielddaráđđehusa evttohusa mielde, ahte 

Ohcejohnjálmmi skuvlla skuvlačálli rievdaduvvo skuvlla 
bálvalusbargin, asttuáiggečálli virgi rievdaduvvo 
asttuáiggekoordináhtorin ja bargogovvii lasihuvvo girjerádjodoaimma 

Gielddaráđđehus § 146 18.08.2025 
Váldostivra § 57 29.08.2025 
 

 

hovdenbargu sihke vuođđuduvvo vástideaddji girjerádjodikšu 
doaibma. Nuppástusat bohtet fápmui 1.9.2025 rájes. 

 
 

Mearrádus Evttohus dohkkehuvvui. 

Gielddaráđđehus § 153 18.08.2025 
Váldostivra § 58 29.08.2025 
 

 

 

Jienastanguovlojuogu nuppástuhttin 1.1.2026 rájes 
 

Gr 18.08.2025 § 153  
  
 

Válgalága 8 § mielde gielda hábme ovtta válgabiire, muhto ii leat 
dárbu juohkit dan máŋgga válgabiirii. Jienastanguovlluid viidodagas  
dahje ássiidlogus eai leat dárkilut mearrádusat. Jienastanguovlluid 
birra mearrida váldostivra. Váldostivrra mearrádusain nuppástuhtton 
válgaguovlojuohku lea fámus 1.1.2026 rájes doaimmahuvvon 
válggain ja álbmotjienasteamis, jos váldostivrra mearrádus lea 
dahkkon ja das lea almmuhuvvon 30.8.2025 rádjai Digi- ja 
álbmotdiehtodoaimmahahkii (DVV) Jienastanguovlu mearrida 
jienasteaddji válgabeaivvi jienastanbáikki. Jienastanguovllus ii dan 
sadjái leat mearkkašupmi ovdajienasteapmái, daningo juohkehaš 
sáhttá jienastit ovddalgihtii buot almmolaš ovdajienastanbáikkiin.  
 
Ohcejoga gieldda ássiid, jietnavuoigadahtton ja válggain 
jienasteaddjiid mearit leat unnon maŋimuš jagiid. Jienastanguovlluin 
sáhttet šaddat dilli, ahte dain addojuvvon jienat šaddet juohke 
dáhpáhusas ovttastahttojuvvot. Juohke jienastanguovllus galgá 
válgabeaivve leat iežas válgalávdegoddi ja go álbmot boarásmuvvet 
válgalávdegottiide lea váttis oažžut doarvái olbmuid dahje 
namuhuvvon gáibideaddji bargui basti válgadoaibmaolbmuid. Olu 
smávva gielddain lea dušše okta jienastanguovlu. Jienastanguovlluid 
geahpedeapmi maid uhcida goluid. Stáhta buhtte gielddaide 
stáhtalaš válggaid lágideamis dihto euromeari jietnavuoigadahtton 
gieldda olbmo guovdu ja dál buhtadus gokčá dušše oasi goluin.  
 
 

Áššemeannudeaddji      Gielddahoavda Päivi Kontio 
 

Mearrádusevttohus Gielddaráđđehus evttoha váldostivrii, ahte dat mearrida 
jienastanguovlluid nuppástuhttimis nu, ahte 1.1.2026 rájes 
Ohcejogas lea okta jienastanguovlu 001 Ohcejohka. 

 
Mearrádus Evttohus dohkkehuvvui. 
 
 

Váld 29.08.2025 § 58      
127/00.02.00/2025    
    

 
Mearrádusevttohus Váldostivra mearrida rievdadit jienastanguovlojuogu nu, ahte 

1.1.2026 rájes Ohcejogas lea okta jienastanguovlu 001 Ohcejohka. 
 
 

Mearrádus Evttohus dohkkehuvvui. 



 
 BEAVDEGIRJI 4/2025  17 
 
Elinvoima- ja tekninen lauta-
kunta 

§ 95 12.08.2025 

Gielddaráđđehus § 157 18.08.2025 
Váldostivra § 59 29.08.2025 
 

 

 

Huksenbearráigeahču dávssat 
 

ealteklg 12.08.2025 § 95  
  
 

Válmmaštalli                  Vd. Giddodathoavda Päivi Kontio 
 

Eanageavahan- ja huksenláhka lea nuppástuvvan 1.1.2025 
huksenláhkan. Huksenlága 79 § mielde lobi ohcci dahje doaibmabiju 
dahkki lea geatnegas dárkkistus- ja bearráigeahčubargguin ja eará 
eiseváldebargguin máksit gildii mávssu, man ákkat mearriduvvojit 
gieldda dohkkehan dávssas. Nuppástusa geažil 
huksenbearráigeahču fámus orru dávssa ii sáhte geavahit 
meroštallanággan iige dávssa sáhte heivehit ođđa láhkaaddima 
oktavuođas.  
 
Ohcejoga gieldda teknihkalaš doaibma lea válmmaštallan ođđa 
huksenbearráigeahču dávssaid Gieldalihtu mállevuđđui ja 
veardádallan evttohuvvon dávssa Davvi Lappi eará gielddaid 
dávssaide.  
 
 

Áššemeannudeaddji      Vd. giddodathoavda Kontio Päivi 
 

Mearrádusevttohus        Eallinfápmo- ja teknihkalaš lávdegoddi dohkkeha siidomateriála, mas 
leat ođđa dávssat ja evttoha daid ain gielddaráđđehussii ja 
váldostivrii nannema várás. Dávssat bohtet fápmui máhccevaččat 
1.9.2025 rájes. 
 

Mearrádus                     Mearrádusevttohus dohkkehuvvui. 
 
 

Gr 18.08.2025 § 157  
  

 
Huksenbearráigeahču dávssat siidomateriálan. 
 

Áššemeannudeaddji      Gielddahoavda Päivi Kontio 
 

Mearrádusevttohus        Gielddaráđđehus dohkkeha ja evttoha ain váldostivrii 
dohkkehanláhkai siidomateriála, huksenbearráigeahču dávssaid. 
Dávssat bohtet fápmui máhccevaččat 1.9.2025 rájes. 
 

Mearrádus Evttohus dohkkehuvvui. 

Elinvoima- ja tekninen lauta-
kunta 

§ 95 12.08.2025 

Gielddaráđđehus § 157 18.08.2025 
Váldostivra § 59 29.08.2025 
 

 

Váld 29.08.2025 § 59    
128/02.05.00.00/2025    
    

 
 Mearrádusevttohus Váldostivra dohkkeha siidomateriála, huksenbearráigeahču 

dávssaid. Dávssat bohtet fápmui 1.9.2025 rájes. 
 

Mearrádus Evttohus dohkkehuvvui. 

Váldostivra § 60 29.08.2025 
 

 

Áššit diehtun 

  

Váld 29.08.2025 § 60    
      

 
Mearrádus Eai lean. 

Nuppástusohcanráva guoská paragráfaid: § 48, § 49, § 50, § 60 

 
NUPPÁSTUSOHCANGIELDU  
  

Dán mearrádusas ii oaččo dahkat vuigengáibádusa iige gielddaváidaga, dasgo 
mearrádus guoská  

• gieldalága 136 § mielde dušše válmmaštallama dahje ollašuhttima  

• bargo- dahje virgeeaktosoahpamuša dulkoma, heiveheami  

• bargojođihan- ja bearráigeahččanvuoigatvuođa geavaheami  

Nuppástusohcanráva guoská paragráfaid:  § 51, § 52, § 53, § 54, § 55, § 56, § 57, § 58, § 59 

 

 VÁIDDAČUJUHUS  

  
Dán mearrádussii ohccojuvvo nuppástus gielddaváidagiin.  
  
Váidinvuoigatvuohta  

Vuigengáibádusa dihte addojuvvon mearrádussii oažžu ohcat 
nuppástusa gielddaváidagiin dušše dat, gii lea dahkan vuigengáibádusa 
álgoálgosaš mearrádussii.   

  
Jos álgoálgosaš mearrádus lea vuigengáibádusa geažil nuppástuvvan, 
de mearrádussii oažžu ohcat nuppástusa gielddaváidagiin maiddái:  

  

• dat, geasa mearrádus lea čujuhuvvon dahje gean vuoigatvuhtii, 

geatnegasvuhtii dahje ovdui mearrádus njuolga váikkuha 

(áššáiosolaš) ja  

  

• gieldda lahttu.  

  
Váidináigi  

Váidaga galgá dahkat 30 beaivve geažes das, go lea ožžon 
mearrádusa diehtun.  

  
Váidaga galgá doaimmahit váiddaeiseváldái maŋimustá váidináiggi 
maŋimuš beaivve ovdal, go váiddaeiseváldi doaimmahat giddejuvvo.  

  
Gehččojuvvo, ahte áššáiosolaš lea ožžon mearrádusas dieđu, jos ii 
eará čájehuvvo, čieža beaivve geažes reivve sáddemis. Go geavahuvvo 
dábálaš elektrovnnalaš diehtunaddin, de gehččojuvvo, ahte áššáiosolaš 
lea ožžon mearrádusas dieđu, jos ii eará čájehuvvo, goalmmát beaivve 
dieđu sáddemis.   

  
Gehččojuvvo, ahte gieldda lahttu lea ožžon mearrádusas dieđu čieža 
beaivve geažes das, go beavdegirji lea leamaš oaidninláhkai almmolaš 
diehtofierpmis.  

  
Diehtunoažžunbeaivi ii rehkenastojuvvo váidináigái. Jos váidináiggi 
maŋimuš beaivi lea bassebeaivi, iehčanasvuođabeaivi, válborbeaivi, 
juovla- dahje mihcamárruohtta dahje árgalávvardat, de váidaga oažžu 
dahkat vuosttas árgabeaivve dan maŋŋá.  

  
Váidinvuođustusat  

Gielddaváidaga oažžu dahkat daiguin ákkaiguin, ahte  
  

• mearrádus lea šaddan feaillalaš ortnegis,  

• mearrádusa dahkan eiseváldi lea mannan badjel doaibmaválddis dahje  

• mearrádus lea muđui lága vuostá.  

  
Váidi galgá ovdanbuktit váidaga vuođustusaid ovdal váidináiggi nohkama.  

Váiddaeiseváldi  

Gielddaváidda dahkkojuvvo Davvi-Suoma hálddahusriektái.   
  
Poastačujuhus: PL 189, 90101 OULU  
Uksačujuhus: Torikatu 34-40, OULU  
E-boasta: pohjois-suomi.hao@oikeus.fi  
Telefonnummir 029 564 2800  
Fáksa 029 564 2841  
  
  
Váidaga sáhttá dahkat maid hálddahus- ja erenoamášduopmostuoluid 
áššedikšunbálvalusas čujuhusas 
https://asiointi2.oikeus.fi/hallintotuomioistuimet.  

  
Váidaga hápmi ja sisdoallu  

Váidaga galgá dahkat čálalaččat. Maiddái elektrovnnalaš áššegirji 
deavdá čálalaš hámi gáibádusa.  

Váidagis galgá almmuhit:  

1) mearrádusa, masa ohcá nuppástusa (váidinvuloš mearrádus);  

2) man dáfus mearrádussii ohcá nuppástusa ja maid nuppástusaid 
dasa gáibida (gáibádusat);  

3) gáibádusaid vuođustusat;  

4) masa váidinvuoigatvuohta vuođđuduvvá, jos váidinvuloš mearrádus 
ii guoskka váidi.  

Váidagis galgá lassin almmuhit váidi nama ja oktavuohtadieđuid. Jos 
sátneválddi geavaha váidi lágalaš ovddasteaddji dahje fápmuduvvon 
olmmoš, de maiddái su oktavuohtadieđuid galgá almmuhit. Jos 
oktavuohtadieđut rivdet dalle, go váidda lea biddjojuvvon johtui, galgá 
dieđuid rievdamis almmuhit hálddahusduopmostullui farggamusat.  

Váidagis galgá almmuhit maiddái dan boastačujuhusa ja vejolaš eará 
čujuhusa, masa riektegeavvama áššegirjjiid sáhttá sáddet 
(proseassačujuhus). Jos váidi lea almmuhan eambbo go ovtta 
proseassačujuhusa, de hálddahusduopmostuollu sáhttá válljet, 
guđemuš almmuhuvvon čujuhussii dat doaimmaha riektegeavvama 
áššegirjjiid.  

Váidagii galgá laktit:  

1) váidinvuloš mearrádusa ja váiddačujuhusa;  

2) čielggadusa das, goas váidi lea ožžon mearrádusa diehtun dahje 
eará čielggadusa váidináiggi álginbeaivvis;  

3) áššegirjjiid, maid váidi geavaha gáibádusaidis doarjjan, jos dat eai 
leat juo ovdal doaimmahuvvon eiseváldái.  

mailto:pohjois-suomi.hao@oikeus.fi
https://asiointi2.oikeus.fi/hallintotuomioistuimet

Diggemáksu  
Das, gii bidjá nuppástusohcanášši johtui, berrojuvvo diggemáksu dan 
mielde, go duopmostuollolágas (1455/2015) ásahuvvo.   

  
Beavdegirji  

Mearrádusa guoskevaš beavdegirjji váldosiid ja čuvvosiid sáhttá bivdit 
Ohcejoga gieldda girjenkantuvrras.   

  
Poastačujuhus: PL 41, 99981 Ohcejohka    
Uksačujuhus: Luossa 1 a, Ohcejohka  
E-poasta: kunnanvirasto@utsjoki.fi  

  
  
Girjenkantuvra lea rabas vuossárggas bearjadahkii dii. 9.00 – 15.00.  

  
Beavdegirji lea 5.9.2025 dolvojuvvon oaidninláhkai almmolaš 
diehtofierbmái čujuhussii www.utsjoki.fi.  
 

 
 


